
Адабий жомокторду өзбек тилинде окутуу жүргүзүлгөн 
мектептерде үйрөтүүнүн методологиялык жана дидактика-
лык негиздери катары макалада философия, педагогика, эсте-
тика, адабият таануу, лингвистика боюнча эмгектер пайда-
ланылды. Ошондой эле бул багытта Кыргыз Республикасынын 
билим берүү жана илим министрлиги иштеп чыккан жана кол-
легиясында бекиткен нормативдик документтер (мыйзамдар, 
окуу планы, адабиятты окутуунун концепциялары жана мам-
лекеттик стандарттары, окуу программалары, окуу китеп-
тери, баалоонун жана баа коюунун нормалары ж.б.) жетек-
чиликке алынды. Орус, өзбек, кыргыз адабиятын окутуу боюн-
ча методист окумушуулардын эмгектери, мугалимдердин 
тажрыйбалары, жомокторду окутуу боюнча диссертациялык 
изилдөөлөр (Л.Ш. Замалетдинов, Л.А.Камалова, Н.Мараимова, 
А.Б.Батыркулова, Ж.Р.Шербаева ж.б.), окутуу өзбек мектеп-
теринде кыргыз адабиятын окутуу проблемасы чагылдырыл-
ган илимий эмгектер (К.Кимсанов, Б.Б.Байтикова, К.К.Акма-
тов, Т.Р.Колдошов ж.б.)  макаланын методологиялык таяны-
чы болду жана алар изилдөөбүздү илимий-теориялык жактан 
аргументтүү жана ишенимдүү болушуна жардам берди. 

Негизги сөздөр: методология, ыкма, окуу программасы, 
окуу китептери, инновация, интерактивдүү технологиялар, 
окутуунун ыкмалары, сабак, адабият сабагы.  

В качестве методологических и дидактических основ 
преподавания литературных сказок в школах с узбекским язы-
ком обучения в статье были использованы работы по филосо-
фии, педагогике, эстетике, литературоведению, лингвистике. 
Также мы руководствовались нормативными документами, 
разработанными и утвержденными коллегией Министерства 
образования и науки КР (законодательство, учебный план, кон-
цепции и государственные стандарты преподавания литера-
туры, учебные программы, учебники, нормы оценки и выстав-
ления оценок и т.д.). Работы методистских ученых по препо-
даванию русской, узбекской, кыргызской литературы, опыты 
учителей, диссертационные исследования по преподаванию 
сказок (Л.Ш.Замалетдинов, Л.А.Камалова, Н.Мараимова, А.Б. 
Батыркулова, Ж.Р.Шербаева и др.), научные труды, отра-
жающие проблему преподавания кыргызской литературы в 
школах с узбекским языком обучения (К.Кимсанов, Б.Б. 
Байтикова, К.К.Акматов, Т.Р.Калдошов и др.) стали методо-
логической опорой статьи, которые помогли сделать наше ис-
следование с научно-теоретической точки зрения  аргументи-
рованным и убедительным. 

Ключевые слова: методология, методика, учебная про-
грамма, учебники, инновации, интерактивные технологии, ме-
тоды обучения, урок, урок литературы. 

The works on philosophy, pedagogy, aesthetics, introduction 
to literature, linguistics are used for this article as the methodologi-
cal and didactic bases of teaching literary fairy-tales at schools 
taught in the Uzbek language. They are also guided by the regula-
tory documents worked by the Ministry of Education and Science of 
the Kyrgyz Republic and approved by the collegium (laws, curricu-
la, concepts and state standards for teaching literature, teaching 
programs, textbooks, assessment and evaluation standards, etc.). 
The reliance of the article are the works of Methodist scientists on 
teaching the Russian, Uzbek, Kyrgyz literature, experiences of tea-
chers and dissertation researches on teaching fairy-tales (L.Sh. 
Zamaletdinov, L.A. Kamalova, N. Maraimova, A.B. Batyrkulov, J.R. 
Sherbaeva and others) and the works about the problems of teaching 
the Kyrgyz literature at schools taught in the Uzbek Language 
(K.Kimsanov, B.B.Baitikova, K.K.Akmatov, T.R.Koldoshov and 
others) and all these materials above are aided our article to be ar-
gumentative and reliable on the scientific and theoretical way. 

Key words: methodology, methodology, curriculum, text-
books, innovations, interactive technologies, teaching methods, les-
son, literature lesson. 

Өзбек мектептеринде кыргыз адабиятын окутуу 
проблемасы өткөн XX кылымдын аягында башталды. 
Жаңы кылымга өтүү менен диссертациялар жана ме-
тодикалык колдонмолор жазыла баштады. 2002-жы-
лы С.Рысбаев менен А.Акматованын «Кеп мадания-
тын өзбек мектептеринде окутуу» деген методикалык 
колдонмосу жарык көрөт.  

Алгачкы диссертациялык изилдөө 2007-жылы 
корголгон Б.А.Абдулхамидованын «Өзбек мектепте-
ринин 1-4-класстарында кыргыз тилин окутууда 
окуучуларды кыргызча кеп адебине үйрөтүүнүн или-
мий-методикалык негиздери» деп аталган изилдөөсү. 
Диссертацияда адабий жомоктор аркылуу окуучулар-
дын сүйлөө жана жазуу кебин өстүрүүнүн жолдору да 
көрсөтүлөт.  

Окуу китептерин жазуу жана түзүү ишмердүүлү-
гүнө методикалык сунуштар катары К.Добаев, А.Ак-
матова, Р.Сулайманова «Кыргыз тилин бөтөн тил 

катары окутууга арналган окуу китептеринин мазму-
ну жана түзүмү» деп аталган усулдук колдонмосун 
(2009) чыгарат, анда башка тилде кыргыз тилин жана 
адабиятын окугандар үчүн окуу китептерин иштеп 
чыгуунун илимий-методикалык негиздери көрсөтү-
лөт. 2011-жылы С.Рысбаев, К.Добаев, Б.Абдухамидо-
ва «Окуу орус, өзбек жана тажик тилдеринде жүргү-
зүлгөн мектептерде кыргыз тилин окутуунун концеп-
циясын» [1] жазып, практикага сунуштайт. Окутуу өз-
бек тилинде жүргүзүлгөн мектептерде кыргыз ада-
биятын окутуу боюнча эң алгачы методикалык кол-
донмо 2009-жылы К.Акматов менен Т.Колдошов та-
рабынан жазылып, жарык көргөн [2]. 

2011-жылы корголгон М.Шарипованын «Өзбек 
мектептеринде кыргыз алиппесин окутуунун методи-
касы» деген темадагы диссертациясы жана анын не-
гизинде жазылган методикалык колдонмосу иштел-
ген. Анда өзбек мектептеринде кыргыз алиппесин 
окутууда окуучулардын сабатын ачып, кыргыз текст-
терине карата тилин жатыктыруунун, жазуу жана оо-
зеки кебин өстүрүүнүн жолдору, ыкмалары, методдо-
ру иштелип чыккан, кыргыз алиппесин өзбек окуучу-
ларга үйрөтүүнүн теориялык-практикалык маселеле-
ри алгач ирет илимий концепциялардын негизинде 
чечилген. Диссертант өзбек балдарын кыргызча жа-
зууга үйрөтүүдө көчүрүп жазуу, сызыктуу жазуу, рит-
микалык метод, талдоо-жыйноо методу дегендей ык-
маларды сунуш кылат. Окуучулар менен иштөөдө 
мындай интерактивдүү суроолордон мисалга тартат: 

1) багыт берүүчү суроо (Маселен, илгери бир 
кемпир-чал жашаптыр. - деген текстке - Сөз кимдер 
тууралуу болду? - дегендей...); 

2) айтып берүүчү (Илгери бир кемпир-чал жа-
шаптыр. Алардын жалгыз уулу болуптур. - деген 
текстке - Илгери ким жашаптыр? Алардын канча уулу 
болуптур – дегендей...); 

3) сүрөмөлөөчү суроо; 
4) түз суроо; 
5) суроолордун чынжыры; 
6) изденүүчү суроолор; 
7) көрсөтүүчү суроолор, 
8) ачык суроолор; 
9) жабык суроолор [3, 13-б.]. 
Өзбек мектептеринде кыргыз тилин окутуу ба-

гытында 2013-жылы К.Ураимов «Өзбек мектептери-
нин 6-класстарында кыргыз тили сабагында этишти 
салыштырып окутуу аркылуу окуучулардын кебин 
өстүрүү» деген темада диссертация коргогон. 

Окутуу өзбек тилинде жүргүзүлгөн мектептерде 
кыргыз адабиятын окутуу боюнча жазылган диссер-
тация К.К.Кимсановдун «Кыргыз адабияты сабагын-
да Чыңгыз Айтматовдун чыгармаларын үйрөтүүнүн 
методикасы (окутуу өзбек тилинде жүргүзүлгөн мек-
тептердин мисалында)» деген эмгеги (2015) [4]. Бул 

диссертацияда биздин темабызга байланыштуу «Маң-
курт тууралуу баян» («Кылым карытар бир күн» ро-
манынан), «Чыпалак бала» («Ак кеме» повестинен), 
«Бугу эне» («Ак кеме» повестинен) деген жомокторду 
окутуу боюнча методикалык сунуштар айтылат.  

Диссертант «Бугу эне» уламышын окутуу багы-
тындагы тажрыйбаларды (Б.Абдухамидова, Н.Мараи-
мова, А.Батыркулова, Б.Асранкулова, Р.Абдуллаева) 
үйрөнөт жана диссертацияда алардын идеяларын ме-
тодикалык колдоо катары чагылдырат.  

2017-жылы Б.Б.Байтикованын «Окутуу өзбек ти-
линде жүргүзүлгөн мектептерде кыргыз адабиятын 
окутуунун илимий-методикалык негиздери» аттуу те-
мадагы диссертациясы жакталат, анын бир парагафы-
нын бир бөлүмү «Өзбек тилдүү мектептердин 5-клас-
сында жомокторду окутуунун өзгөчөлүктөрү» деп 
аталат. Ал бөлүмдө автор мындай деп жазат: «Того-
лок Молдонун «Турна менен түлкү», «Карышкыр ме-
нен түлкү», «Бөдөнө түлкүнү кантип алдады» жана 
башка жомокторунун негизине турмуштук сюжет-
тердин белгилери киргизилген. А.Токомбаевдин 
«Курманбек», «Жетим» поэмаларында, К.Баялинов-
дун «Түлкү жана суур», «Чабалекей менен жылан» аң-
гемелеринде фольклордук сюжеттин негизинде адам-
дын адептик эң сонун сапаттары даңазаланат». Андан 
ары: «Мугалимдин кириш сөзүндө өзбек окуучулары 
сөзсүз түрдө өз эне тилиндеги жомокторду элестети-
шет, аларды санап берүүгө да кудурети жетет. Бирок, 
мугалим эки элдин бирдиктүү жомокторун («Акыл-
дуу кыз», «Алтын куш», «Жеке таз менен жети таз» 
ж.б.), элдик эпостордогу, уламыштардагы окшоштук-
тарын, айырмачылыктарын окуучулардын өздөрүнөн 
сурап, мүмкүн болушунча каармандардын кебин, оң 
жана терс образдардын окшоштугун, жомоктун баш-
талышын жана аягын сурамжылоосу зарыл. «Кыргыз-
дын элдик оозеки чыгармалары. Жөө жомоктор» жө-
нүндөгү алгачкы сабак аңгемелешүү (аңгеме методу) 
менен бүтөт. Анда жомоктор жөнүндөгү түшүнүктөр, 
билимдер, фактылар системага салынат. Окуучуларга 
берилген суроолор так, өтүлгөн материалды өздөштү-
рүүгө шарт түзчүдөй болушу зарыл. Аңгемелешүү 
учурунда окуучулар мурда билген же уккан жомок-
торун эстешет, элестетишет, ойлонушат, каармандар-
дын кылык-жоруктарынан тиешелүү жыйынтык чы-
гарышат, жооп издешет», - деп жазат [5, 52-б.]. 

Диссертант 5-класста өтүлүүчү Тоголок Молдо-
нун «Жер жана анын балдары» поэмасы боюнча са-
бак-сахнанын план-иштелмесин (бышыктоо сабагын) 
сунуштайт.  

Кыргыз адабиятын өзбек мектептеринде окутуу-
нун теориясы жана методикасы түздөн түз кыргыз 
класстарында кыргыз адабиятын окутуу проблемала-
ры менен байланышат. Бул багытта адабий жомок-
торду үйрөтүүнүн ыкмалары жана жолдору, жалпы 

эле адабиятты окутуу маселелери, анын ичинде сабак-
тардын мазмунун жана формасын инновациялоо 
Б.Алымовдун, С.Байгазиевдин, С.Батаканованын, 
К.Иманалиевдин, Н.И.Ишекеевдин, С.Момуналиев-
дин, А.Муратовдун, С.Рысбаевдин, Б.Исаковдун ки-
тептеринде иштелип чыккан.   

Элдик, адабий жана автордук жомокторду оку-
туу Т.Молдогазиевдин «Изучение устного народного 
творчества в IV-V классах киргизской школы» (1974) 
деген темадагы кандидаттык диссертациясында жана 
«Элдик оозеки чыгармаларды V-VI окутуу» деген 
методикалык эмгегинде бир кыйла кеңири каралат. 

К.К. Кыдыралиев «Проблемы воспитания в кир-
гизских народных сказках» деген темада кандиаттык 
диссертациясын коргогон жана анын негизинде 
«Проблемы познания и воспитания в киргизских на-
родных сказках» деген китебин (1979) жазган. 

Н.А. Мараимова 2014-жылы «Республиканын 
мектептеринин V-VI класстарында адабий жомоктор-
ду окутуунун методикасы» деген темада диссертация-
сын коргоду. Эмгекте А.Осмоновдун «Толубай сын-
чы», Ж.Бөкөнбаевдин «Чептен эрдин күчү бек», 
А.Токомбаевдин «Жетим менен сыйкырчы», Ж.Сады-
ковдун «Эненин жүрөгү» жомокторун окутууда клас-
стер, чакыруу, ромашка гүлү, ойлоп түшүнүү жана 
артка кайтуу (рефлексия) баскычтары, чаташкан ло-
гикалык чынжырлар, Троян аты, түгөйлөшкөн ой кал-
чоо, суроолор дарагы, инсерт ж.б. инновациялык ме-
тодика менен окутуу технологиялары көрсөтүлөт. 
Диссертант сунуш кылган методикалык ыкмалар, 
жолдор жана каражаттар заманбап технологияларга 
ылайык интерактивдүүлүктүн негизинде талдоого 
алынган, фольклордук сюжеттеги жомоктордун азыр-
кы окуучуларды тарбиялоочу, билимдерин көтөрүүчү 
мүмкүнчүлүктөрү ачып берилген. 

Б.Б.Батыркулова 2021-жылы «Орто мектептин 
кыргыз адабияты курсунда легендалык чыгармалар-
ды окутуунун методикасы» деген темада кандидаттык 
диссертациясын жактаган. Ал Ж.Бөкөнбаевдин «Чеп-
тен эрдин күчү бек», А.Осмоновдун «Толубай сын-
чы», Ж.Садыковдун «Эненин жүрөгү», Ч.Айтматов-
дун «Бугу эне», Ш.Садыбакасовдун «Ак боз ат» деген 
элдик уламыштардын негизинде жазылган чыгарма-
ларын кыргыз мектептеринин адабият сабагында оку-
туунун технологияларын сунуш кылат.  

2022-жылы Ж.Шербаева «Башталгыч класстар-
дын адабий окуу сабагында жомокторду окутуунун 
методикасы» деген темада кандидаттык диссертация 
жазды [6], анда «жомок» жана «адабий жомок» түшү-
нүгүнүн теориялык анализин берип, ааламдашуу доо-
рундагы жомоктору окутуунун максатын, милдетте-
рин, жомоктордун жанрдык табиятын жана окутуу 
проблемаларын  изилдөөнүн тарыхын, башталгыч 
класстардын «Адабий окуу» предметиндеги жомок-
торду окутуунун методологиялык жана дидактикалык 

негиздерин, технологияларын ачып берет. Методист 
жомокторду окутууда колдонгон эффективдүү ыкма-
лар катары төмөнкүлөрдү көрсөтөт: ошол жомокко 
окшотуп башка жомок ойлоп табуу; жомокту кыскар-
тып жана узартып (кошуп) сүйлөө; ошол текстиге не-
гиздеп жаңы тексттерди куроо; жомокту ролдошту-
руп окуу; жомокту иллюстрациялоо; жомокту бөлүк-
төргө ажыратып, ар бир бөлүккө ат коюп чыгуу; жо-
моктун тилин талдоо; «максат менен окуу: алдын ала 
суроолорду колдонуу» методу; «скандоо» методу, 
«жомокту өзүнүн атынан айтып берүү» методу, «сөз-
дү көрсөт» методу ж.б. [6, 19-б.]. 

Ушул эле автор «Башталгыч класстарда жомок-
торду, уламыштарды окутуунун методикасы» деген 
илимий-усулдук колдонмо жазып, анда жомокторду 
окутууда мугалимдер пайдалануучу 35 сабактын иш-
телмелерин сунуш кылат. 

Адабий жомокторду окутуу боюнча татар мето-
дисти Л.Ш.Замалетдинов элдик жомоктор менен Габ-
дулла Тукай иштеп чыккан жомокторду окутуунун 
методикалык системасын сунуш кылат. Л.А. Камало-
ва орус эл жомокторун инновациялык жолдор жана 
ыкмалар менен үйрөтүүнүн жана жомокторду окутуу 
процессинде «маданияттар диологун» түзүүнүн тех-
нологияларын көрсөтүп берет.  

Кийинки мезгилде педагогикалык, психология-
лык, медициналык адабияттарда «жомок терапиясы» 
деген түшүнүк  кеңири тарады. Өзбек окуучуларына 
кыргыз жазуучуларынын жомокторун окутуу менен 
«жомок терапиясын» ишке ашыруунун мүмкүнчү-
лүктөрүн Т.Д.Зинкевич-Евстигнееванын «Практикум 
по сказкотерапии» деген китебинен, С.К. Рысбаевдин 
«Жомок терапиясы технологиясы жана аны практика-
да колдонуу ыкмалары» аттуу макаласынан методо-
логиялык таяныч катары алдык.  

Өзбекстандын методисттери Р.Х. Ниязметова 
жана К.Хусанбаева өзбек адабиятын окутуу башка 
тилдерде жүргүзүлгөн мектептерде үйрөтүүнүн тех-
нологияларын иштеп чыкты. К. Йулдашевдин, 
М.Мирқосимованын, О.Мусурманованын, Б.Тўх-
лиевдин, О.Усмановдун диссертациялары жана ки-
тептери жазылды, А.Зуннунов, Қ.Ҳусанбоева, О.Ус-
монованын монографиясы, Қ.Ҳусанбоеванын окуу 
колдонмосу мугалимдерге сунушталды. Алардын бир 
тобунда өзбек жомокторун окутуу усулдары да көр-
сөтүлгөн. 

Окуу өзбек тилинде жүргүзүлгөн мектептерде 
кыргыз адабиятын окуп үйрөнүүчүлөр биринчи кезек-
те өзбек адабиятын терең окушат, демек, алар үчүн өз-
бек адабиятын окутуу боюнча илимий-теориялык 
база менен таанышуу зарыл болуп чыгат.  

Жомоктордун философиялык-эстетикалык жана 
адабияттаануучулук табиятын өздөштүрүүдө М.К. 
Азадовский, В.Я. Пропп, В.М. Жирмунский, Е.М. 
Мелетинский, Э.В. Померанцева, В.П. Аникин, И.П. 

Лупанова ж.б. орус окумуштууларынын эмгектери 
биздин изилдөөбүзгө методологиялык таяныч катары 
кызмат кылды. Кыргыз адабиятчылары (Д. Сулайма-
нов, Д. Брудный, Б. Кебекова, Р.З. Кыдырбаева, А. 
Токомбаева, С. Закиров, С. Байходжоев, П. Ирисов, С. 
Кайыпов ж.б.) элдик жомоктор менен адабий жомок-
тордун айырмачылыктарын, адабий жомокторун сю-
жеттерин, композицияларын, образдар системасын, 
поэтикасын ачып берет. 

Окутуу өзбек тилинде жүргүзүлгөн мектептерде 
кыргыз адабий жомокторун үйрөтүү процесси педаго-
гикалык психология, окуучулардын жеке жана курак-
тык өзгөчөлүгү, чыгармаларды кабылдоо, түшүнүү 
мүмкүнчүлүктөрү менен байланышат. Бул пробле-
маларды өздөштүрүүдө Л.С. Выготский, А.Н. Леон-
тьев, С.Л. Рубинштейн, Д.Б. Эльконин, Э. Фромм, 
В.А. Кан-Калик менен В.И. Хазан,  М.С. Ткачева ж.б. 
психологдордун эмгектерди ишибизге методология-
лык таяныч болду.  

Дидактар Ю.К. Бабанский, И.Б. Бекбоев, В.П. 
Беспалко, В.К. Дьяченко, И.Я. Лернер, М.И. Махму-
дов,  Г.К.Селевко сунуш кылган окутуунун теорияла-
рындагы идеялар да эмгегибизде жалпылаштырылды.  

Кыргыз адабияты мектептерде үйрөнүлүп жат-
канда өзбек адабияты предмети менен тыгыз интегра-
цияланууга тийиш. Аны үчүн биз Кыргыз Республи-
касынын өзбек класстарында адабий жомоктор сунуш 
кылынган эне тилиндеги адабият окуу китептери ме-
нен байланышта талдоолорду жүргүзүп, салыштыр-
ма-типологиялык ыкмаларды пайдаландык.  

Окутуу процессинде Кыргызстанда жашаган өз-
бек жана кыргыз элдеринин салттарын салыштырган 
этнографиялык, этнопедагогикалык эмгектер да өзгөчө 
маанилүү. Бул багытта тарыхчы-этнограф А.Мурзахе-
метовдун «Кыргызстандык өзбектердин каада-салтта-
ры, ырым-жырымдары жана ишенимдери», «Кыргыз-
өзбек этномаданий жалпылыктары» деген китептери 
да ишибизде колдонулду. 

Бир тилде жазылган адабиятты бөтөн тилдүү оку-
учуларга жеткирүү технологиялары Л.А.Шейман изил-
дөөлөрүндө, жалпы союздук жана постсоветтик мето-
дисттердин (М.М. Абдувалиева, С.К. Бирюкова, М.Н. 
Беглиева, Г.М. Гогоберидзе, Е.А. Есаян, Б.Ф. Инфан-
тьева, Д.А. Клумбите, Е.Г. Колпакова, И.К. Кунгурова, 

А.Г. Лосев, И.Х. Майорова, А.А. Немсадзе, Р.Б. Нурта-
зина, А.В. Рыжеволова, М.И. Стаменова, И.Е. Токар-
ская, Е.К. Францман, Б.А. Ходжибаева, С.В.Хрол, В.М. 
Черкезова, С.Н. Юзбашева ж.б.) эмгектеринде чагыл-
дырылган. 

Жыйынтыктап айтканда, өзбек мектептеринде 
«Кыргыз адабияты» предметин, анын ичинде адабий 
жомокторду окутуу багытында мугалимдерге жардам 
берүүчү адабий-педагогикалык изилдөөлөр өтө аз, би-
рок ошол эле кезде бул проблема бара-бара жолго 
коюларына ишенүүгө болот.  

